SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.

10.FUNDUR

fimmtudaginn 16.12. 2004, kl. 9.00

haldinn í Árnesi.

Nefndarmenn: 

Sveinn Sæland (varam: Snæbjörn Sigurðsson)

Bláskógabyggð

Margrét Sigurðardóttir varamaður


 
Grímsnes-og Grafningshr.
Sigurður Ingi Jóhannsson (varam: Eiríkur Ágústsson)
Hrunamannaherppur

Aðalsteinn Guðmundsson (varam: Ingunn Guðmundsd.)
Skeiða-og Gnúpverjahr.

Skipulagsfulltrúi uppsveita:

Arinbjörn Vilhjálmsson

DAGSKRÁ 

Sameiginleg mál

1. Skoðunarferð

Bláskógabyggð

2. Múli í Biskupstungum.

3. Laugarvatn, gistiheimili við Dalbraut, fyrirspurn.

4. Laugarvatn, deiliskipulag gufubaðsins.

5. Laugarvatn, Hrísholt 10, lóðarblað.

6. Böðmóðsstaðir í Laugardal, deiliskipulag. 

7. Skálabrekka í Þingvallasveit, deiliskipulag 8 frístundalóða.

Grímsnes-og Grafningshreppur

8. Búrfell í Grímsnesi,lóðarblað

9. Hæðarendi í Grímsnesi, lóðarblað

Hrunamannahreppur

10. Grafarbakki 2, breyting deilsikipulags.

Skeiða-og Gnúpverjahreppur

FUNDARGERÐ

Sameiginleg mál

1. Fræðsluferð skipulagsnefndar o.fl.

Engin viðbrögð hafa enn komið frá samböndum sveitarfélaga á Norðurlöndum. Skipulagsfulltrúi vinnur áfram að undirbúningi ferðar í samvinnu við ferðamálafulltrúa.
Bláskógabyggð

2. Múli í Biskupstungum, deiliskipulag frístundabyggðar í Stakksárhlíð.
Lögð fram tillaga Péturs H.Jónssonar að deiliskipulagi frístundabyggðar  í landi Múla í Biskupstungum. Skipulagið nær til 6,7 ha lands í hlíðinni sunnan Stakksár og ofan þjóðvegar. Gert er ráð fyrir 8 frístundalóðum 5.000 til 11.800 m² að stærð. Kóngsvegurinn frá 1907 liggur um svæðið og þverar 3 lóðir.

Svæðið er skilgreint sem svæði fyrir frístundabyggð í aðalskipulagi Biskupstungna 2000-2012.

Skipulagsnefnd vísar framlagðri tillögu frá og mælir með því að lögð verði fram ný tillaga sem tekur meira tillit til Kóngsvegarins frá 1907sem nýtur hverfisverndar í aðalskipulagi Biskupstungnahrepps.  Það má t.d. gera með því að láta akveg liggja meðfram veginum og gert verði ráð fyrir því að Kóngvegurinn geti orðið reiðvegur á ný á þessum stað.  Þannig liggi hann utan lóða. Eins þyrfti að taka skýrar fram að tillit skuli tekið til náttúrulegs birkikjarrs, sbr. hverfisverndarákvæði aðalskipulags Biskupstungnahrepps. Leyfilegt skal vera að byggja húsin úr steinsteypu ef það er gert í þeim tilgangi að fella bygginguna vel að landslagi.

Samþykkt

3. Laugarvatn, gistiheimili við Dalbraut, fyrirspurn

Lögð fram fyrirspurn frá Jónu B. Gestsdóttur og Gunnari Vilmundarsyni eigendum Gistiheimilisins á Laugarvatni sem byggingarnefnd uppsveita hefur vísað til skipulagsnefndar. 

Fyrirspurnin er sú hvort leyfi muni fást fyrir eftirfarandi breytingum fyrir húsið nr.10 við Dalbraut (pósthúsið) sem er í þeirra eigu :

1. að breyta húsinu í gistiheimili

2. að byggja hæð ofan á húsið og auka þar með gistirýmið og auðvelda rekstur með hagstæðri rekstrareiningu.

3. að byggja garðstofu vestan og norðan við húsið þar sem yrði matar-og setustofa.

Nefndin er jákvæð gagnvart því að breyta húsinu í gistiheimili enda er það í samræmi við aðalskipulag Laugardalshrepps og staðsetning mjög heppileg.

Nefndin er jákvæð gagnvart því að hækka húsið um eina hæð enda eykur það mjög nýtingarmöguleika hússins og útfrá götumynd og byggðarmynstri kæmi það vel til greina. Gera þyrfit  deiliskipulag fyrir Dalbraut frá Bjarnalundi og að Dalbraut nr.12 og er því beint til sveitarstjórnar Bláskógabyggðar að láta gangast fyrir því.

Nefndin telur að staðsetning garðstofu norðan og vestan við húsið sé ekki heppileg m.t.t. skipulags bílastæða og götumyndar. Garðskýli við suðurgafl gæti hinsvegar verið athugandi.

Samþykkt.

4. Laugarvatn, gufubað, deiliskipulag.

Lögð fram tillaga frá Landformi ehf að deiliskipulagi gufubaðs á miðsvæði í þéttbýlinu á Laugarvatni og er tillagan unnin fyrir Bláskógabyggð. Tillagan var lögð fram á fundi sveitarstjórnar Bláskógabyggðar þann 7.desember og þar var samykkt að heimila auglýsingu tillögunnar auk þess sem henni var vísað til skipulagsnefndar uppsveita til fullnaðarafgreiðslu.

Deiliskipulagssvæðið sem er 4,8 ha nær yfir lóð hollvinasamtaka gufubaðsins, opin svæði meðfram vatnsbakka, suður fyrir íþróttahúsið, að Laugarbraut og Lindarbraut í vestri , norður fyrir veitingastaðinn Lindina og norður fyrir Vígðulaug.

Greinargerð deiliskipulagsins er ítarleg og vel unnin. Skilmálar gera ráð fyrir allt að 1600 m² gufubaðsbyggingu innan byggingarreits sem má vera tvær hæðir en mælst er til þess að hún verði lágreist. Bílastæðum er komið fyrir á 4 stæðum, alls um 170 stæði.  Skilgreindar eru lóðir Lindar, Heimakletts, Lindargarðs og íþróttahúss auk lóðar hollvinasamtakanna.

Skipulagsnefnd tekur undir með sveitarstjórn að heimila auglýsingu deiliskipulagsins og beinir því til sveitarstjórnar að unnið verði rammaskipulag fyrir byggðina á Laugarvatni með sérstakri áherslu á aðkomu að gufubaðinu og tengingu innan byggðar.

5. Laugarvatn, Hrísholt 10, lóðarblað

Lagt fram lóðarblað frá Vsu að lóðinni Hrísholt 10 á Laugarvatni. Lóðin er í eldra hverfi án gildandi skipulags. Lóðinni hefur verið úthlutað og verður fyrirhugðuð bygging grenndarkynnt skv. 43.grein skipulags-og byggingarlaga þegar uppdrættir liggja fyrir. Uppdrættir verða að vera í samræmi við lóðarblað og byggingin verður að taka tillit til ríkjandi byggðarmunsturs.

Samþykkt.

6. Böðmóðsstaðir í Laugardal, deiliskipulag frístundabyggðar

Tillagan var í auglýsingu frá 28.apríl til 26.maí 2004 og frestur til að skila inn athugasemdum var til 9.júní. Athugasemd barst frá Vegagerðinni dagsett 24.5.2004 og fólst hún í því að ekki bæri að fjölga tengingum inn á Böðmóðsstaðaveginn. Landeigendur hafa ekki séð sér fært að  koma með tillögu að lausn málsins sem kemur til móts við athugasemdir vegagerðarinnar og tillögu skipulagsnefndar frá 16.9.2004. Ástæðan er fjöldi lóðareigenda og óhentug uppskipting landsins frá eldri tíð.

Skipulagsnefnd samþykkir deiliskipulagstillöguna með þeim skilyrðum að ráðstafanir verði gerðar sem auki umferðaröryggi eins og að sett verði upp aðvörunarskilti, að dregið verði úr hámarkshraða eða hraðahindranir settar upp. Samþykkið er háð samþykki Vegagerðarinnar fyrir þessari lausn málsins.

Samþykkt.

7. Skálabrekka í Þingvallasveit, deiliskipulag 8 frístundalóða.

Tillaga að deiliskipulagi 8 frístundalóða um og yfir 8000 m² að stærð í heimatúni Skálabrekku 1. Tillagan var í kynningu frá 29.9.-27.10.2004 og athugasemdafrestur var til 10.11.2004.

4 athugasemdir bárust frá 22 aðilum.

a. Bréf dagsett 26.10.2004 undirritað af Ragnari H.Hall hrl fyrir hönd Unnar Samúelsdóttur.

b. Bréf dagsett 5.nóvember 2004 undirritað af Ísak V.Jóhannssyni, Guðríði Sigurjónsdóttur, Einari Jóhannssyni, Helgu Eiðsdóttur og Katrínu Jónsdóttur

c. Bréf dagsett 7.nóvember 2004 undirritað af Hirti Þ.Björnssyni og Þórunni Halldórsdóttur

d. Bréf dagsett 6.nóvember 2004 undirritað af Eiríki Haraldssyni, Báru Ólafsdóttur, Guðlaugi Pálssyni, Eiríki Þorsteinssyni, Sigríði Þorsteinsdóttur, Halldóri Vilhjálmssyni,Magnúsi Gunarssyni, Sigríði Eyjólfsdóttur, Sigríði Magnúsdóttur, Jóhannesi Guðmundssyni, Kolbrúnu Jónsdóttur, Unni Viggósdóttur, Guðbjarti Vilhelmssyni, Hirti Björnssyni, Þórunni Halldórsdóttur og Axel Helgasyni.

Athugasemdirnar beinast einkum að því að framkvæmdir hafi farið af stað áður en að deiliskipulagið hefur hlotið lögformlegt ferli.

Deiliskipulagið er samþykkt og vísað til skipulagsfulltrúa að svara athugasemdum í samráði við sveitarstjórn.

Grímsnes-og Grafningshreppur

8. Búrfell 1 í Grímsnesi, lóðarblað

Lagt fram lóðarblað frá Vsu af tveimur spildum úr landi Búrfells í Grímsnesi. Afmarkaðar eru tvær spildur, 43,59 ha ofan þjóðvegar og 31,5 ha neðan þjóðvegar. Á báðum spildunum er deiliskipulag í gildi. Á efri lóðinni er deiliskipulag af svæði 1  en á neðri lóðinni er í gildi skipulag svæðis 2. Lóðamörk eru í samræmi við þær skipulagsáætlanir.

Lóðarblaðið uppfyllir  kröfur skipulagsnefndar um frágang lóðarblaða.

Samþykkt skv. 30.grein skipulags-og byggingarlaga.

9. Hæðarendi í Grímsnesi, tvö lóðarblöð.

Lögð fram 2 lóðarblöð frá VGS af einni 4,3 ha spildu og einni 5005 m² lóð úr landi Hæðarenda í Grímsnesi. Blöðin uppfylla kröfur skipulagsnefndar um frágang lóðarblaða.

Samþykkt skv. 30.grein skipulags-og byggingarlaga.

Hrunamannahreppur

10. Grafarbakki 2, breyting deiliskipulags frístundabyggðar.

Lögð fram tillaga Skúla Norðdahl að breytingu á deiliskipulagi frístundabyggðar í landi Grafarbakka 2. Í breytingunni felst að þeim 4 lóðum sem eru uppi í fjallinu er fækkað um eina.

Samþykkt að auglýsa tillöguna skv. 25.grein skipulags-og byggingarlaga og vísað til skipulagsfulltrúa að leita eftir heimild Skipulagsstofnunar skv. 3.tl. viðauka skipulags-og byggingarlaga

Samþykkt

Fleira ekki tekið fyrir

Næsti fundur ákveðinn: fimmtudaginn 27.janúar 2005  kl. 9.00 að Flúðum

Aðalsteinn Guðmundsson (8720)

Arinbjörn Vilhjálmsson skipulagsfulltrúi uppsveita

